
CARTA NU GUTHEL-LA'
APOSTOL SAN PEDRO PARA

ITUTE YETSILOYU
Primera Epistola Universal Del

Apostol
SAN PEDRO

1Inte' Pedro, chi guthel'la' Jesucristua inte' para
ccd' apoOstol qui'e nna quixa'a' titsa' qui'e. Rudidnia'
iyabalebi'j canu tse'eidittu’ fuera de estado qui'le
porqui'ni gatti' tse'e ba le hastaba le' ca estado la
ca Ponto nna Galacia nna Capodocia nna Asia nna
Bitinia nna. 2 Lebi'j nna chi becué' Dios Padrea
le nna chi nd le ca enne' qui'e porqui'ni 3' nanie
désdeba dntesca galia le le' yétsiloyu. Por la' huacca
qui' Espiritu Santo enne' dde lo losto' le nna chi na
le enne' ya'latsi qui'e para guni le nuree nna ccale
enne' nari de ca tul'la' qui' le por reni qui'da. Tata
Dios nna gunie adi favor para lebi'i nna gunnee
adila'Venilo losto' le.

3 N4 qui'ni hué' ri'u gracia Dios enne' na Tata
qui' Jesucristua enne' rigu'ubia' 1o iyaba ri'u canu
rialatsi'. Qui§ard Tata Dios porqui'ni yala retda
latsi'e ri'u, acca chi bennee la' labani cubi qui'
ri'u, @' benie porqui'ni chi bechithee Jesucristua
de lo lu'uti nna beyacca banie, acca yulirani ri'u
tulidaba qui'ni echitha huée ri'u. 4 Acca ribeda
ri'u lani la' reddcca'latsi' qui'ni i'yu tsa tsé'e ri'u
Jiabara' lani lée nna gunnee qui' ri'u nu ralla' ri'u
porqui'ni na ri'u yi'nie. Iyaba nu té ¥iabara' nu

gunnee qui'le nna chitenie na seguro, pero alahua
ng biya cosa material nu rité ba qui'j, sino na 1§
ttu la' labani completamente tse' tulidaba, ti'a ttu
lyya tse'ni nu ralig nna, g' ba eya'na para siempre.
5 Tata Dios nna rui'e le cuidado por la' huacca
qui'e sobre iyaba ca peligro nu té miéntraste bani
le le' yétsiloyu, porqui'ni gata' fe qui' le lani e, para
quini canchu chii'yu tsd nna gudilée ri'u le' iyaba
ca peligro nna g'hua IU'uti nna. Seguro taa gunie
nui para ri'u porqui'ni ania modo chi nanie quini
gudilée ri'u canchu chi gul-lani tsa sefialado nu reée.
6 Chi yu le anna ti'ifa iféni nd la' huacca qui'e
lani ri'u, acca néd quini edacca'ni losto' le tulidaba
masqui'ba caduella' cca le sufrir bija prueba nu
da'. 7 Tata Dios nna runie permitir qui'ni da' ca
prueba. Ttu iyya nna para ccd ri'u saber canchu
hualigani ng puro de oro o canchu yu'u attu clase
de iyya huaya' l'le, acca rudayi ca na para ccd
purificar. Oro nna ng ttu cosa material nu tté ba
qui'j, pero lebi'j nna adiru dacca' le ti'chula oro,
pero g'huand qui'ni ccd huale probar poriyabanu
rite le le' yétsiloyu, para quini gulue'ni canchu hua
ligani rappa le confianza lani Tata Dios tulidaba.
Laniana gudalianie le porqui'ni labi bettse'e latsi'
li e, 3'hua gunie qui'ni cca le enne' dacca’. A'
gunie para lebi'j canchu chi i'yu tsd qui'ni iyaba
ca enne'le' yétsiloyu nna ila'ni cq il-lani Jesucristua
attu. 8 Labi chi bild'ni le 1o Jesucristua, pero hua
té la' tsi'ilatsi' lo losto' le para lée nna rappa le
confianza lani lée, masqui'ba labi du tie lani ri'u.
Acca yala 1a' redacca'latsi' té lo losto' ri'u, atsi'ini
labi posible té para inne te ri'u tsi'iya tsé' ng, pues



1 PEDRO 1:9 iii 1PEDRO 1:12

ng ti'ala’ reddacca'latsi' nu gunnee qui' ri'u canchu
chii'yutsdild'niri'ulte. 9 Chi rappa ri'u confianza
lani Tata Dios, acca té 1a' reddcca'latsi' 1o losto' ri'u
porqui'ni 1ée nna chi bedilée ri'u para qui'ni tsé'e
ri'u lani lee. 10 Ca nubeyu' canu bedia ca libro
qui' Antiguo Testamento, ttu te cabi nna bedia cabi
nu cca qui' nu chi' da'la nna, belaba latsi' cabi
nna yala duel‘la' beni cabi para gunibia' cabi ti'ija
modo gudila Tata Dios ca enne' qui'e. Lacabi nna
gunne cabi nu cca qui' favor Jeni nu guni Tata
Dios qui' ca enne' nu chi' tsé'e la, quiere decir
ri'u canu tse'e tiempo anna. 11 Cristua nna por
medio de Espiritu Santo qui'e nna betie la' ritelini
qui' ca profeta, acca begana cabi seguro qui'ni
Tata Dios nna ithel-le'e ttu enne' le' yétsiloyu nna
pero nuyé guthdcca' ca ne nna quée sufrir. A'hua
gutixa'anie cabi qui'ni canchu chi uccuee sufrir
nna entonces thi'e ifeni 1a' daliani le' §iabara'. Acca
yala duella' beni cabi para cca cabi saber ti'ija
nua na enne' ithella' Tata Dios para gudilée ca
enne' qui'e, 3'hua cuaya gunie nua. 12 Ca profeta
nna uccua cabi saber por Tata Dios qui'ni ca cosa
nu gutixa'a cabi nna bihua ccg durante tiempo
gutse'e cabi yétsiloyu, sino lebi'j 1a nua' chi cca
le saber ti'ija na ca ensefianza nu ra cabia. Chi
nabid'ni le quini ]esus nna née Cristua enne' gune
cabi qui'e, porquini ca enne' huialatsi' quj Jesus
primérute nna chi gutixa'dni cg le ca titsa' nu rulue'
ti'ifa modo I'ld ri'u por Cristo Jesus. Lacg nna
gutixa'ani cg le por la’ huacca qui' Espiritu Santo
enne' guthél-la' Tata Dios désdeba Viabara'. Ca dngeli
nna yala calatsi' cabi masqui'di ti'to' gunibia' cabi
bifa nua nd la' redacca'latsi' nu chi te qui' ri'u de

chi bedilaa Cristud ri'u, pero alahua ng para lacabi.

13 N& qui'ni gata' la' ruldbalatsi' tse' qui' le
tulidaba nna hué' le cuidado laa guni le biya
mal. Bittu ijul-lani le qui'ni canchu chi i'yu tsa
quini iyaba ca enne' le' yétsiloyu ild'ni cg illani
Jesucristua, entonces gata' ttu la' redacca'latsi' nu
gunnee qui' le. 14 Liguni iyate nu ra Tata Dios,
porqui'ni chi na le yi'nie. Bitturu guni le seguir ca
la' rulabalats1 mal ti'a beni le loti' 1abi chi nabia'ni
li e. 15 Pero nd qu1 ni cca 14 la' ruldbalatsi' qui'
lig' ttuba para qui'ni gulué'ni le ca enne' ttu la'
labani tse' nna nari nna por iyaba nu runi le,
porqui'ni Tata Dios enne' gutayie le para cca le
¥i'nie nna née enne' completamente tsé' nna nari
nna. 16 Porqui'ni lo titsa' qui'e nna ga'na escrito

lati rée: Cca le enne' tse' nna nari nna ti'a inte'.
17 Canchu chi runi le orac10n lam Tata Dios nna
rul-luitsa' li e: Tata qu1a porquini na le yi'nie.

Pero liturexa latsi' le qui'ni tulappa ba runie lani
iyaba clase de ca enne' tse'e le' yétsiloyu, porquini
lee nna gucui'e iyaba nu chi beni ri'u. Acca liguni
nu na tse' lani ca enne' ti'a rée, pero lani la'
ratsilatsi' porqui'ni Tata Dios nna rila'nie bija nua
runi ri'u canchu ng tsé' 1'le o canchu ng mal 1-le.
18 Chiba yule qui'ni Tata Dios nna chi bedileele le'
iyaba ca costumbre nna ca creencia nu labi dacca'
ifu' nu belué'ni ca ta' enne' gula qui' le I'le. Chi
gula le, pero alaa por bija cosa material nu ttig ti'a
bel'liu, 19 sino por nu adiru dacca', quiere decir,
por Cristo, por reni qui'e nna. Tiempo antigua nna
betti ca enne' ca carnero to' nu labi bija ridacca’,
para ofrenda lani Tata Dios. A'hua Cristo enne' sin
bijamal nna guttie para qui'ni eyuniyén latsi' Tata

Dios ca tulla' qui' ri'u. 20 Chi nani Tata Dios &ntesca
cue' yétsiloyu qui'ni gatti Cristua para qui'ni 1-1a
ri'u, pero labi guthel'la' tie bi hastaba anna para
qui'nilebi'i nna gunibia'le iyate nu chi nanie para
yétsiloyu. 21 Porqui'ni chi gutti Cristua por ri'u,
acca chi rappa le confianza lani Tata Dios enne’
bechithee Cristua de lo lu'uti nna betie la' daliani
qui'e para quini quée adiru enne' dacca'. Acca por
nui nna ribéda le lani la' redacca'latsi' qui'ni g'hua
lebi'i nna eyatha hua le de lo Iu'uti nna tsé'e huale
Viabara', porqui'ni ria latsi' le qui'ni Tata Dios nna
té 1a' huacca qui'e. 22 Chi runi le duel‘la' por la'
huacca qui' Espiritu Santo para qui'ni itua iyaba ca
cosamal qui'la'labani qui'le, porqui'ni chi runile
nu ra lo titsa' li, acca na qui'ni gulue' le 1a’ ts1'ilatsi'

nu chi te lo losto' le nna etua latsi' le adi canu ria
latsi' lani itute latsi' le. 23 Chi te 1a' labani cubi qui'

le, pero labi da'a por tata nana qui' le, porqui'ni la'

labani nu benna cg qui' cuerpo qui' le nna tté ba

qui'i. Pero la' labani cubi nu chi te qui' le annana

labiru ttig, porqui'ni Cristua nna bennee na qui'le,

porqui'ni huialatsi'le Tata Dios. Titsa' qui'e nnang

nu li para siempre. 24 Ra lo titsa' qui'e nu chi ga'na

escrito:

La' labani nu te qui' ri'u desdeba gulia ri'u le'
yétsiloyu nna na qui'ni tté ba qui'j ti'a ca ixi',

Pues ttu tsastito' ba ng ya'a tsa'ni, laniana ibitsi chia.

A'huaiyaba la' daliani qui' ca enne'le' yétsiloyu nna
tté hua qui'j,

Ti'alyya qui' ttu yaga to' eyola b4g.

25 Pero iyaba nuralo titsa' qui' Sefior nna ng nu na
li para siempre.

Evangelio nu gutixa'ani tu'le nna ng titsa' nu na li
para siempre.

2

1 Bittu guni le bija mal qui attu luétsi enne' le.
Bittu guthdcca'yi le ca enne’ para gulaba latsi' quj
quini yala amigo na le, pero lo losto' le nna labi
lini le, sino cc4 le enne' losto' tsé'. Bittu cca le
yélatsi' lani ca luétsi enne' le. Bittu inne le contra
ttu enne' canchu lanua te lati tse'e le. 2 Chi yu le
qui'ni ca nito', de chi gulia ba cg nna yala ribetsi
€3 qui'nirituni ca nna, ania modo i'ya cg leche nna
gata' adi fuerza qui' cuerpo qui' quj. Pero lebi'j
nna na qui'ni gata' adi fuerza para espiritu qui' le,
acca liguni duel‘la' telini le adi titsa' qui' Tata Dios
porquini ng alimento ligani para gata' salvacion
qui' le. 3 Chi ria latsi' le nu ra lo titsa' qui' Sefior,
ania modo nna chi beni le prueba nna chi yu le
qui'ni yala enne' tsé' née lani le. 4 Lita lani Sefior,
porqui'ni lée enni'g' née cimiento de la' labani
para lebi'j. Ca enne' nna labi runi cg ne apreciar,
pero chi becué' Tata Dios ne nna yala daqque'e
para lani lee. 5 Lebi'j nna, ti'a ttu templo vivo nu
ratha lo cimiento tsittsia, @' nd qui'ni guni ttu ttu
tsa le seguir nna cca le sacerdote qui' Tata Dios
nna gutsia ru'a lue sacrificio, pero de nu da' de lo
losto’ le por oracidn lani nombre qui' Jesucristua,
porqui'ni @' rd'ulatsi' Tata Dios. 6 A'hualo titsa' qui'e
nu ga'na escrito nna ree:

Becui'a' Cristo nna ithel'la' ye' e para quée enne’
principal qui' yétsi cubi nu runia’ para cca
ca caenne'quia'.

Iyaba canu gappa ca confianza lani lee nna labi
gutha'nee cg lo neda.

7 Lebi'j canu ria latsi' nna yala redacca'ni le por

Cristua porqui'ni yala daqque'e para lebi'i. Pero

canu labi ria latsi' quj nu rée nna tse'e la ca lo

peligro, porqui'ni ra huée:

Qui'ni iyya nu labi guyud'u latsi' canu rucua' yu'a
nna, chi ng iyya principal nu adila tsittsl
naxu'a yu'a.

8 Ra ruhuée lo titsa' qui'e nu chi ga'na escrito:

Cca ca equivocar porqui'ni ruldba latsi' quj mal
qui' Cristo, pero née enne' principal.

Cca ca equivocar porqui'ni labi ria latsi' qui nu ra

lo titsa' nurulue'ti'ifamodo1'14 cg por Cristo Jesus.

Chi nani Tata Dios qui'ni iyaba canu labi runi cg

nu ree lo titsa' qui'e nna ridacca'yi ba cg nna nitti

3.

9 Pero lebi'j nna bihua n4 le canu labi ria latsi',
sino ttuba familia nd le qui' Tata Dios. Lée nna née
enne'rigu'ubia'nie le nna chibecui'e le para inabani
li e lani oracion nna gudaliani li e. Chi beyuniyén
latsi'e ca tulla' qui' le, chi nd le enne' qui'e. Ania
modo benie para qui'ni lebi'j nna gunile declarar
dacca'ld taba ti'ifa tsé' na la' huacca qui' Tata Dios,
porqui'ni loti' gutayie le nna bedilée le le' ca tul-la'
qui' le nna bennee la’ ritelini tsé' qui' le nna chi
nd le ca enne' de la' yani'. 10 Antes nna lanu nu¥a
uccua le, pero annana yala riju' le para Tata Dios
nna chinaleyétsi qui'e. Antes nnalanudnuyaenne’
betualatsi'j le, pero annana chi nabia'ni le ti'iya tse'
nd la' retualatsi' qui' Tata Dios lani le.

11 Hermanos to' quia’, labi tse'e le le' yétsiloyuj
tulidaba, porqui'ni lati nd litsi' gani lia nna ng

Jiabara'. Acca nia' le qui'ni bittu gunile la' ridalatsi'
mal nu ru'u latsi' yétsiloyu, porqui'ni la' rida latsi'
mal nna gutsidnia la' ruldbalatsi' tse' nu chi benna
Tata Dios qui' le. 12 Lihue' cuidado ti'ija inne le
nna ti'iya guni le lani ca enne' qui' le. Guni le
nu na tse'lani ca, porqui'ni masqui'ba rulaba latsi'
quj mal qui' le nna rinne cg contra le nna, pero
canchu chi il'lani Cristua nna laniana exa latsi' quj
quini beni le nu ru'u latsi' Tata Dios nna hué' ca
ne gracia por lebi'j. 13 Liguni obedecer iyaba ca
ley qui' gobierno qui' le, porquini ' na quini
guni le por amor qui' Sefior Dios. Ligappa respeto
enne' rigu'ubi'a nacién qui' le, porqui'ni ng enne’
de poder. 14 A'hua nd qui'ni gunile nuralo ley qui’'
estado qui' le, porquini enne' rigd'ubi'a nacion
qui' le nna rutig orden qui' ca gobernador qui'ni
guni ca castigar canu runi nu na mal, 3'hua qui'ni
gudaliani ca canu runi nu nd tse'. 15 Tata Dios nna
calatsi'e qui'ni guni le nu na tse', para qui'ni a'
modo nna guthayaru'a ca enne' canu labi chi riteli
tsé'ni cg. 16 N4 qui'ni edacca'latsi'le porqui'ni para
lani Tata Dios nna labiru tsé'e le bajo nuya, sino lee
nna née Xana' nu adiru dacca' qui' le para guni li
e servir. Pero bittu uquina'ni le libertad nu chi te
qui'le ti'ba ttu pretexto para gunile ti' taba calatsi’
le lani luétsi ttu le nna attu le nna. 17 Bittu guni
le despreciar nu¥a enne'. Litlue' qui'ni te ifeni la'
tsi'ilatsi' 1o losto' le para adi ca enne' rialatsi'. Tsé'e
le tsi ba delante de Tata Dios enne' te itute poder
qui'e. Ligappa respeto gobierno.

18 Lebi'j canu nd mozo qui' ca enne' runi tsina,
bittu eduditsini le xana'le, sino guni la le biya tsina

ra ca le, alaa lateruba lani ca xana' nu na enne'
tsé' nna rinne ca titsa' latsiry, sino g'hua lani ca
Xana' nu yala idi' rinne ca nna cuenta rititsi' bani
cg le. 19 Tata Dios nna bittu ijul-lanie iyaba nu cca

le sufrir de runi le nu na tse' ru'a Ite nna ruchia
li 3 pero puro lani la'Jeni ba masqui'ba runi ca

contra le, dlahua qui'ni bija benile. 20 Pero canchu
runi le nu na mal nna acca runi cg le castigar
porqui'ni rigu'u le falta, entonces ti'ala modo ina
ri'u qui'ni tse'ba runi le de ruchia ba le ca. Pero
canchu rinne di' ca lani le nna runi cg le castigar
masqui'ba labi bija mal beni le pero hua ruchia
ba le puro lani la'{eni ba de yu le qui'ni beni le
nu na tse', entonces hua ligani nui nua' na nu ru'u
latsi' Tata Dios. 21 Para ccd le sufrir porqui'ni
runi le nu na tse' lani ca enne' nna, pues para
nui nna gutayi Tata Dios le. Cristua enne' uccuee
sufrir para gudilée ri'u nna labi guld'e biya falta,
pero bechia bée na ti'a ru'u latsi' Tata Dios, para
qui'ni guthete' ri'u guniri'u ti'alee. 22 Nidi tsa labi
bija mal benie, nihua labi biya titsa' beyia gunnie.
23Labibeduditsinie cg lani titsa' di'loti' bedua di' ca
ne. A'hualoti' chirutti ca nenna, labibedi'e ye'lani
€3, sino guppee confianza lani Tata Dios porqui'ni
yue quini Tata Dios nna gunie cg juzgar segun nu
nd li. 24 Castigo nu na qui'ni ccd ri'u sufrir por ca
tul'la' qui' ri'u, pues Cristua loti' guté'e lo curutsia
nna, la'a labée nna uccuee sufrir nu na qui'ni tté
ri'u. A' benie para qui'ni ri'u nna bitturu guni ri'u
tul'la', sino bani la ri'u para guni ri'u nu rée nu ng
tse'. Por ca hué' qui'aa loti' bé' ca néa lani cuarta,
ania modo beyuniyén latsi' Tata Dios ca tul-la' qui’
ri'u nna labiru nd ri'u enne' tul'la' ru'a lde. 25 Ti'a

ca carnero nulanu pastor te para hui'a cg cuidado
nna gatti' tté ba neda gu¥i' cg, pues 3'hualebi'j tsé'e
le lo peligro antes, pero annana chi beyeqquia le
lani Pastor qui' le, chi tano le Cristo enne' runie le
defender contra iyaba mal.

1 Annana rinénia' lebi'] ca niula: Nuya ted-
iba niula nu chi dua tselj nna, nd qui'ni gunia
nu ra tselj, masqui'ba nubeyu' qui' lu' labi ria
latsi'j titsa' qui' Jesucristua, porqui'ni 3' modo
nna gurexaella' Iu' g para tsia latsi'j] porquini
ild'nig t1'iYa tsé' runi lu' lani g nna 114, sin quini
equixd'anilu’ g tulidaba, 2sino por modo tse' qui'ba
lu' lani g de rild'nig quini runi lu' duel-la' guni lu’
nu nd tse' nu ra Tata Dios. 3 Lebi'j niula, bittu
gulaba latsi' le quini por tanto adorno nna cca
le adi tsé', nihua bittu gulaba thuti latsi' le ti'ija
modo gulue' adi tseé' ittsa' iqquia le, nihua ca lari'

nu dacca' yayi lle. Alahua por ca nug' ccé le enne'
aditseé', porquini puro ca cosalora' banda canug'.
4 Lebi'j niula, nd qui'ni telini le quini nu dacca'
adiru nna ng qui'ni cca le niula yénlatsi' lani ca
enne' nna gappa le 1a' Jeni canchu chi runi le biya
tsina qui' le, para qui'ni bittu etsela bija cuestion
le’ ya'u qui' le. Yala tsu'u latsi' Tata Dios canchu '
ccamodo qui'le. 5Caniulacanu huialatsi' quj Tata
Dios tiempo antigua nna beni ca duel-la' cca tse'
modo qui' quj. Ttu ttu niula nna guppa confianza
Tata Dios nna benig respetar derecho qui' nubeyu'
qui'i enne' rig'ubia' le' yi'u. 6 Ti'a beni Sara, niula
guduatiempo antigua nna benia respetar nubeyu'
qui'i Abraham nna benig obedecer canchu biya

mandado runi bi 3. Lebi'j ca niula, canchu guni
le nu ra ca nubeyu' qui' le nna, 3' modo cca le ti'a
Sara. Canchuchirunilenunatse',entonceslabiru
caduella' gatsini le bija. 7 Annana rinénia' lebi'
ca nubeyu' canu ria latsi: Nuya tediba nubeyu'
nu chi dua esposa qui'j nna, na qui'ni guyu tsi'a
na lani la' tsi'ilatsi'. A' nd qui'ni guni lu' porquini
chi yu ri'u qui'ni ca niula nna labi na cg tsittsl
ti'chu nubeyu’, acca exa latsi' lu' qui'ni Tata Dios
nna catsi'i huanie niula qui' lu'a porqui'ni chuppa
tabd le na le ¥i'nie ru'a lie nna chi bennee qui' le
tulappa ba la' labani nu labi ttia. Pero canchu labi
thua lu' lani la' tsi'ilatsi' lani niula qui' lu'a nna,
t1'ani modo ecabi Tata Dios oracion qui' le ca. Labi
ya.
8 Annana rinénia' iyaba lebi'] canu ria latsi'.
Liguni duel‘la' cca ttuba la' ruldbalatsi' qui' le para
guni le nu rd'u latsi' Sefior. Canchu nuya ttu le
nna ccd sentir por biyanna, entonces nd qui'ni cca
hua le sentir por 13, sea la' rehuini' latsi' o sea la’
reddacca' latsi'. Liulue' por bija hecho tse' qui' le
qui'ni te la' tsi'ilatsi' lo losto' le por ca hermano qui'
le, sea por bija gute le qui'i or por biya cualani guni
li 3. Ccale enne' de la' retualatsi'. Ttu ttu tsa le nna
nd qui'ni ccani le i: ca hermano quia' nna pues
adi ca enne' dacca' nd cg ti'’chu inte'. 9 Bittu edi' le
ye' canchu bi{a ruthacca' ca enne'le. Bittu qué'le
iqquia canu rudua di' cg le. Sino liguni la oracion
quini Tata Dios nna etua latsi'e cg, porqui'ni chi
gutayie le para guni le nu na tse' lani ca enne', g'
modo nna thi'le adila'yeni nurunna Tata Dios qui’
le. 10 Porqui'ni ra lo titsa' qui' Tata Dios nu chi
ga'na escrito:

Nu¥a calatsi'] gata' ttu la' labani tsé' qui'j lani la'
Veni lo lostu'] tulidaba nna, caduel-la' qui'ni
bittu ru innig biya titsa' mal nihua titsa'
beyianna.

11 A'hua nd qui'ni guttse'e latsi'ji nu nd mal nna
gunig nunatse'nna bittutil-lalanig ca enne'
sino gunia duel‘la' cca tsl'a iyaba ca enne'.

12 A' na qui'ni gunig, porqui'ni Sefior nna rild'nie
iyaba canu runi nu ree, para qui'ni ecabie
ca oracion qui' qui.

Pero labi favor runie lani canu runi mal.

13 Casi lanu enne' calatsi'j guthacca'a le bija mal

canchu rila'nia qui'ni ttuba na la' rulabalatsi' qui’

le para guni le nu na tse'. 14 Pero canchu chi cca
le sufrir masqui'ba chi runi le nu n4 tsé', pues i'yu
tsd qui'ni yala eddcca'ni losto' le. Bittu gatsini le
ca enne' canchu rena cg qui'ni bija mal guthacca'
ca le, nihua bittu gulaba thuti latsi' le qui' ti'iya
guni le. 15 Ligappa confianza lo losto' le lani

Cristua, porqui'ni lee nna née enne' rigu'ubia' lo

iyate. Siempre guni le preparar ti'iya ecabi le

canchu inaba titsa' cg le nna ina cg: ti'ani modo
accayulu' qui'ni chi gulalu' nna tsialu' Sliabara ca.

Pero ecabi le bétsi to'ba lani titsa' de razon. 16 Bittu
guni le biya mal gatt51 ba, para quini gappa le

adi valor de yu le qui'ni tsé'ba runi le ru'a lo Tata
Dios. Laniana canu inneni cg mal qui' le nna yala
ettu'ni ca, porqui'ni ennia cg cuenta qui'ni labi na
li nu gunne ca contra lia, porquini rulue'ni quini
tano le Cristua nna runi le nu na tse'. 17 Canchu
Tata Dios calatsi'e qui'ni cca le sufrir, adila tsa’
quini guni le nu na tse' tulidaba masqui'ba cca le
sufrir, ti'chula guni le nu na mal. Porqui'ni canchu

gunile nu nd mal nna, pues cca hua le sufrir pero
lani 1a' rettu'lo de cca le merecer bija castigo nu
ruthacca’ cg le. 18 Cristua nna née completamente
enne' tsé' nna narl nna, pero tsaba uccue padecer
por ri'u canu tulla', para qui'ni ania modo nna
ichi'e ri'u lani Tata Dios. Betti ca cuerpo qui'aa,
pero por espiritu qui'da beyacca bani bée attu nna,
19 huie lati yaya ca espiritu preso nna beninie cg
predicar, 20 ca espiritu qui' ca enne' canu gudua
tiempo antigua loti' gudua Noéanna labi beni caso
ca qui' Tata Dios loti' ribedee qui'ni ehuini'ni cg
por ca tul-la' qui' quj de runi Noéa barco paral-la ca
juicioiyya. Xunu'teruba enne' gula ca juicio iyyaa
porqui'ni beni caso ca Tata Dios nna guta'a ca le'
barcua. 21 A'modo gula Noéanna, acca ritelini ri'u
t1'ifa beni bautismo para ri'u, porqui'ni canchu
cca ri'u bautizar nna telini qui'ni chi gula ri'u nna
labiru tsé'e ri'u lo peligro qui' juicio. Ri'u canu
ria latsi' nna chi gula ri'u, alaa cuestion de eyari
cuerpo qui' ri'u, sino porquini chi gunabani ri'u
Tata Dios lani oracion qui'ni eyuniyén latsi'e iyaba
ca tul'la' qui' ri'u para qui'ni cca ri'u saber qui'ni
labiru tse'e ri'u bajo sentencia qui' Tata Dios. A'
runie para ri'u, porqui'ni Jesucristua nna guttie
nna beyathee de lo IU'uti. 22 Jesucristua nna chi
betsine'e Jiabara'lati due anna cuitta’' Tata Dios nna
te itute la' huacca latsi' né'e, acca iyaba ca angeli
canu tse'e §labara' nna rudu ¥ibi cabi ru'alde, 3'hua
iyaba adi ca poder canu tsé'e Jiabara' nna runi cg
ne obedecer.

4

1 Cristua nna loti' gudue yétsiloyu nna uccuee

sufrir. A'hua ri'u nna né qui'ni ccd ri'u dispuesto
cca ri'u sufrir canchu bifa mal guthacca' ca enne’
ri'u. Porqui'ni de chi yu ri'u qui'ni canchu ania
chi cca ri'u sufrir nna, laniana ritelini qui'ni labi
runi ri'u tulla', acca ca enne' mal nna rudua di'
cg ri'u. 2 Desdeba anna hastaba qui'ni gatti le nna
nd quini guni le nu ru'u latsi' Tata Dios, alaa ca
la' rida latsi' mal qui' yétsiloyu. 3 Ca ida nu chi
gute antesca tsia latsi' le nna, beni ba le bija uccua

latsi' le ti'a ca enne' anna canu labi ria latsi'. Yala
bedacca'ni le lani ca vicio nu calatsi' le gunile nna

ca la' rida latsi' mal nna borrachera nna gu'ya
guto le nna gutil-la le lani ca enne' por la' dutsini
qui' le nna guretsi hua le, 3' beni le de runi le
fiesta qui' ca idolos, laniana adiru tul‘la' beni le.
Basta lani nu chi beni lig' nna, chia Uccuani qui'
le. 4 Canu labi ria latsi' nna ccayi latsi' qui nna
rena cg: Biécca labiru runi le ti'a beni le ttu cuaya
nua: 3' rena cg porqui'nilabiru runi le ca vicio nu
rinittini ca enne’, acca ru¥itsini ca le nna ruduadi’
cg le. 5Pero hui'yu tsad qui'ni lacg nna tsé'e caru'a
lo Tata Dios enne' te 1a' huacca qui'e para gunie
juzgar canu labi chi gutti ca 9'hua canu yatti nna,
laniana te qui'ni gute cq cuenta por bija nua beni
cg nna cca cg juzgar. 6 Acca uccua predicar nu
cca qui' Cristua lani cg antesca gatti cg, para qui'ni
masqui'ba Tata Dios nna benie cuerpo qui' qui
juzgar nna gutti cg ti'accalaniiyaba ca enne’, pero
guppa ca oportunidad para gata' la' labani nu labi
ttia qui' quj lani espiritu ti'a Tata Dios. 7 Yétsiloyu
nna labi gunig seguir tulidaba porqui'ni chi' taba
dug nna ccq juzgar. Acca lihue' cuidado qui'ni cca
lelisto lanila' ruldbalatsi' tsé' qui'le para gunile nu

nd tsé' nna, g'hua cca le listo para guni le oracion
bifa tabd hora. 8 Nu adiru dacca' nna ng qui'ni
gulue'le ijenila’ tsl'ilatsi' lani ttule nna attule nna.
Porqui'ni canchu téla' tsi'ilatsi' 1o losto' ri'u lani ttu
enne' nna, entonces facil ngd para eyuniyén latsi'
ri'u ca falta nu rigd'a lani ri'u nna labiru quiniyu
ri'u g. 9 Liguni recibir ca enne' da'litsi' le, liguni ca
atender biya riquina'ni cg, pero bittu bija inne le
qui' quj bitola. 10 Tata Dios nna chi bennée qui' ttu
ttu énne'la’ ritelini para gunia ttu cosa tse'. Acca ttu
ttutsale nnand qui'ni gunile ofrecer gunile servir
segun la' ritelini nu te qui' le, para qui'ni 8' modo
nna adi ca enne' nna thi' hua ca ca bendiciéon nu
runna Tata Dios qui' qui. 11 Canchu Tata Dios nna
chibenneéela' ritelini qui' lu' para gunilu' discurso
nna, quixa'a lu' nu ra lo titsa' qui' Tata Dios lani
la' huacca qui'e. Canchu guni lu' cualani ttu enne'
nna o biya nu cca ofrecer le' iglesia nna, pues guni
Iu' g segun la' ritelini nu runna Tata Dios qui' lu'
lani itute latsi' lu'. Iyaba nu guni le nna, nd qui'ni
guni li g lani ttuba la' ruldba latsi' para qui'ni ca
enne' nna ina cg quiyaru Tata Dios lani nombre
qui' Jesucristo enne' qué merecer la' daliani nna
te itute la' huacca latsi' né'e nna rigu'ubi'e tulida
tabdni. Amén.

12 Lebi'] ca hermanos to' quia', bittu gatsini le
canchu ca enne' chi calatsi' quj biya guthacca' ca
le nna gutti cag le nna, bittu ina le: Biécca ritia' g'.
13 Canchu cca le sufrir por bija prueba ni nna, na
qui'ni edacca'lanile, porqui'ni adi ttuba ccale lani
Cristo canchu ccd le sufrir por bija ruthacca' ca
enne'le, porqui'ni 9'hualée nnayala sufrir uccuee.
Laniana canchu chi i'yu tsa ild'ni le qui'ni il-lanie

attulanila'yani'nnala'huacca nna, yala edacca'ni
le. 14 Ica'ruba le canchu runi le nu ra Cristua
masqui'ba ca enne' nnayalaruyudi' cgle, porquini
Tata Dios nna chi guthel-le'e Espiritu nna due lani
le nna runne la' huacca nu da' de yiabara' lani le
para quini guchia le ccd le sufrir lani la' redacca’
latsi'. Laca nna nuyeni maldad rinne cg qui' Tata
Dios. Perolebi'innarunilenundtse',3' modonna
rulue'ni qui'ni rudaliani le Tata Dios. 15 Bittu gutti
lu' enne'. Bittu cuana lu'. Bittu bija guthacca' lu’
ttu enne'. Bittu gulatsi' qui' lu' asunto nu labi na
para gulatsi' qui' lu', para qui'ni laa chatha pleito.
Porqui'ni canchul'lanilu' ca cosamalna’, entonces
ccd lu' sufrir por causa qui'ba lu'. 16 Pero canchu
ca enne' ritsa'ani ca lu' porqui'ni deno lu' Cristo
nna cca lu' sufrir por biya ruthacca' cga lu' nna,
entonces bittu nd quini éttu'ni lu' porqui'ni alahua
ng escandalo nu runi lu'. Sino na la quini hué'
lIu' gracia Tata Dios qui'ni na lu' enne' qui' Cristo.
17 Tata Dios nna chi gudulo runie juzgar yétsiloyu,
pero primero lani ri'u ca enne' qui'e nna runie
ri'u corregir para qui'ni bitturu mal guniri'u. Pero
canu bittu ria latsi' quj titsa' qui' Tata Dios enne’
rulue’ ti'ifa modo 114 ca por Cristo nna, entonces
ti'a gani adi tterula tté ca cd. 18 Ti'ara:
Ca enne' runi cg duella' guni ca nu na tse', pues
hua yu ri'u qui'ni na tabi para quinil1a ca.
Pero ca enne' canu rena qui'ni labi riquina'ni ca
Tata Dios nna redacca'ni cg por mal nu runi
cg, ti'ala cca la' tté qui' quj ca.
19 Acca lebi'j canu chi cca sufrir porqui'ni 3' na
voluntad qui' Tata Dios para lebi'j, liguni seguir
nu na tsé' nna gappa le confianza lani Tata Dios,

porqui'ni yulirani le qui'ni l1ee nna benie le nna te
la' huacca qui'e hui'e le cuidado, para qui'ni iria
tse' le le' bija prueba nu da' lani le, ti'a chi ree
qui'ni gunie.

)

1Inte' Pedro nna rinenia' lebi'j canu né respon-
sable qui'ni tsia tsé' taa iglesia qui' le porquini na
le anciano. A'hua inte' nna na' anciano nna bila'
te' Cristua nna yua' qui'ni uccuee sufrir nna guttie
loti' guté'e lo curutsia. A'hua ga'na' seguro qui'ni
ild' hua te'la’ yani' qui'e de il-lanie attu de Viabara'.
2 Hué' le cuidado iglesia qui' le ti'a ttu pastor tse'
lani ca carnero to' qui'j, porqui'ni Tata Dios nna
chi bedue le para cca le responsable por la' labani
espiritual qui' ca enne' ria latsi'. Acca na qui'ni
guni le tsina lani iglesia pero lani itute latsi' le de
chi te voluntad qui' le, alda solamente porqui'ni
beni cg le nombrar, nihua para quini guni ca le
ofrecer biya, sino guni li @ porqui'ni ng tsina qui'
Tata Dios. 3 Bittu guthitsini le ca hermano tse'e
le' iglesia qui' le para guni cg ti'ba calatsi' le, sino
gulue'ni le ca nu na tse', laniana guni ca seguir
ejemplo qui' le. 4]Jesucristua nna née Principe de
iyaba ca pastor nna. Canchu chi il-lanie attu nna
Cu'lle igquia ttu ttu tsa le ttu corona de la' yani'
nu nunca labiichul‘lg, porqui'ni be'le cuidado tse'
iglesia qui'e. 5> Annana rinénia' lebi'j ca nubeyu'
cuiti: N& qui'ni gulaba tseé' latsi' le para guni le
consejo nu rute ca anciano qui' le.

Iyaba lebi'] hermanos na qui'ni cca le enne’
¥énlatsi' nna guni luétsi le cualani biya tsina nu

cca ofrecer, porqui'ni lo ca titsa' qui' Tata Dios nu
ga'na escrito nna ree:

Tata Dios nna runie contra canu rebata' cg nna

rena cg quini hua yu ba cg biya guni ca.
Pero canu Vénlatsi' nna, Tata Dios nna runie cg
cualani.

6 Lee nna yue iyaba la' rite qui'le, acca guchia ba le
nna thi' ba le 1a' §énlatsi', porqui'ni la'a labée nna
rigu'ubi'e lo iyate. Laniana hui'yu tsa qui'ni labiru
egana le menos, sino gudalianie le. 7 Bittu gulaba
thuti latsi' le por bija problema nu ril-lani lani le
l-le, sino liguni oracion lani Tata Dios nna ligappa
confianzalanie para gunie arreglariyaba ca cosg',
porqui'ni yala catsi'inie le. 8 Bittu gulaba latsi' le
qui'ni labi biya peligro da'. Por ejemplo, canchu
chi da' ttu tigre nna ritunig nna ribétsiya'a reyilg
bija gug. Pero lebi']j nna hua dua attu contrario
qui' le nu adi fuerte, quiere decir, la'a numalua
ba, 13 nna ca hua latsi'j gul-luya latsi' le. Acca
licca listo nna lihue' cuidado. 9 Pero nd qui'ni
guni le sostener nu ra Tata Dios nna cca tsittsi fe
qui' le lani e qui'ni te la' huacca qui'e, ania modo
reduditsini le numalua. Liurexalatsi'le qui'ni 3'hua
adi ca hermano gaya tédiba tse'e cabi le' yétsiloyu
nna cca hua cabi sufrir de ril-lani la'a mismuba ca
prueba lani cabi. 10Iyaba ca sufrimiento nu rite
le anna, para tuchuppa ubitsa ba nd ca, pero Tata
Dios nna chi guta¥ie ri'u para qui'ni canchu chi
I'yu tsdanna gata'la' reddcca'latsi' qui' ri'u tulidaba
de chinari'uttubalaniJesucristo. Lée nna eyunne
fuerza qui'le nna gunna huée qui'le adi valor para
bitturu gatsini le, sino cca le tsittsi lani titsa' qui'e
nna guni le seguir nu chi rée lani itute latsi' le.

11 Quiyaru Cristua porqui'ni née enne' dacca' adiru
de lo iyaba ca enne' nna te itute la' huacca latsi'

né'e. Ameén. _ )
12 Inte' Pedro nna yala confianza te quia' lani

hermano qui' ri'u Silvano, acca bedia' cartj por
medio de labi nna guthella' ya' g lati tsé'e le, @'
modo nna riquixa'dnia' le ti'iya nd qui'ni guni le
para gappa le adi dnimo. Nia' le qui'ni nu chi be-
didnia'le nna n4g titsa'ligani porqui'ni ng ensefianza
nu rulue' ti'ifa ifeni na favor nu runna Tata Dios
qui'ri'u, ti'achirialatsi'le. 13Inte'lani ca hermano
qui'iglesianure'le' ciudad Babilonia nna rithel‘la'
tu' la' rinaba titsa' qui' le. Tata Dios nna becui'e
intu', 3'hua lebi'j, para gudaliani ri'u e. Marcos nna
rithel-la' hua bila' rinaba titsa' qui'le. Marcos nna
runi bi inte' cualani le' tsina qui' Sefior ti'dtsi na
bi §i'nia'. 14 Canchu lebi'j nna etsa' luétsi le, liguni
saludar ttule nna attule nnalanila’ tsl'ilatsi' ti'ana
quini guni ca enne' qui' Tata Dios. Cca le bendecir
lanila' §enilo losto'le, iyaba le canu chinad le ttuba
lani Cristo Jesus.
A'ba na.

